
Ann A 07.05.2023 - 14.05.2023 - Cuinta domënia de Pasca n. 24 

Gejù Crist nosta strada 

 St.Ap 6, 1–7  |  1 Pire 2, 4–9  |  Jan 14, 1–12 

  

Dal Vangele do San Jan:  

Te chël tëmp à Gejù dit a sü discepui:  1Osc cör ne se lasces nia turbè.  Cherdede te Dî y 

cherdede te mè!  2Tla ćiasa de mi Pere él tröpes abitaziuns.  Sc’ara ne foss nia insciö,  ves essi 

dit dailò:  I va a ves arjigné ca n post?  3Canch’i sarun jü y ves arà arjigné ca n post,  vëgni 

indô, y i ves condüji da mè,  por ch’i sëise inće os, olache iö sun.  4Y olache iö va – chël tru 

conescëise pö.  5Tomesc ti à dit:  Signur, i ne savun nia olache te vas.  Cô désson pa spo 

conësce le tru?  6Gejù ti à dit:  Iö sun le tru y la verité y la vita;  degügn ne röia dal Pere ater 

co tres mè.  7Canch’i m’arëis conesciü, conesciarëise inće mi Pere.  Bele śëgn le conescëise y 

l’ëise odü.  8Filìpus ti à dit:  Signur, móstresse le Pere; chësc nes basta.  9Gejù ti à respognü:  

Bele tan dî sunsi pro os,  y te ne m’as nia conesciü, Filìpus?  Chël che à odü mè, à odü le Pere.  

Cô sciàfieste pa da dì: Móstresse le Pere?  10Ne crëieste nia,  che iö sun tl Pere y che le Pere 

é te mè?  Les parores che iö ves diji, ne diji nia da mè infora.  Le Pere, che é te mè, ademplësc 

sües opres.  11Cherdédeme pö,  che iö sun tl Pere y che le Pere é te mè;  sce nia,  spo cherdede 

almanco por gauja dles opres!  12Amen, amen, i ves diji:  Chël che crëi te mè, fajarà inće les 

opres che iö feji,  y al nen fajarà ćiamò de maius,  deache iö va dal Pere.   

 

 

 

 

 

 

 

ANTIFONA 

Ćiantedi al Signur na ćiantia nöia, deach’al à fat 

opres demorvëia; dan dai edli de düć i popui àl 

demostrè süa iustizia. Alleluia. 

 

 Letöres dla Sesta domënia de Pasca: 

 St.Ap 8, 5–8.14–17  |  1 Pire 3, 15–18  |  Jan 14, 15–21 



 

 

 

Edema liturgica dai 07.05. ai 14.05.2023 

2023 Ora Mëssa 

Cuinta domënia de 

Pasca             07.05.2023  
 

8.15 Zelebraziun dla Parora de Dî 

Corona 

 8.15 Liturgia dla parora a Rina 

 10.00 s. Mëssa de San Florian a Curt / La Plí  

LÖNESC -    08.05.2023 
beata Ulrika Nisch, 

Friedrich, Ulrich, Desiré 

  19.30 - S.M. a La Plí 

MERTESC - 09.05.2023           
Beatus, Tarejia 

7.30 S. Mëssa di scolari 

 + Tarejia Ploner 

 ++ Johann u. Magdalena Siller 

 

Corona de má 
  

MERCUI -    10.05.2023 
Jan da Ávila 

  --- 

JÖBIA -         11.05.2023 
Walter, Iachin 

  7.30 - S.Mëssa a Rina 

VËNDRES -  12.05.2023 
Pancraz, Nereus y Achilleus, 

Imelda 

  7.30 - S.Mëssa a Al Plan 

SABEDA -     13.05.2023 
memoria de Santa Maria da 

Fatima, Servaz 

  7.30 - S.Mëssa a La Plí  

 18.00 S.Mëssa prefestiva a Al Plan 

Sesta domënia de Pasca 

      14.05.2023 
Bonifaz, (Matia apostul) 

8.15 Santa Mëssa dla domënia 

Festa dla uma 

 aniv. + Rosalia Aiarëi Pezzei 

 aniv. + Tio Winkler 

 ++ Teresa y Paul Frenner 

 + Celestina Unterweger 

 +++Vijo, Iarone y Tille Rubatscher 

 + Klaus Winkler 

 

Corona 

 10.00  S.Mëssa a Al Plan 

Mësses a San Martin: Dom 9.30                 Dedol 19.00                   Dom 81.15 



 

 

 

 

 

    Informaziuns y terminns 
 

Informaziuns por i dis dles crusc: 

• Mertesc ai 16.05.23 dales 19:00 a Al Bagn 

• Mercui ai 17.05.23  dales 8.00 a Frëina 

• Sabeda  ai 20.05.23 dales 5.45 a La Pli -  Düc é dër bel inviá a to pert!! 

 

 

La proscima ora d’oraziun te stüa dla ciasa de nosc Sant a Oies gnarà tignida en 

vëindres, ai 12 de má dales 20.00 Düć é dër bel inviá a tó pert.  

 

La Uniun Ëi Val Badia KMB inviëia düc i ëi y i jogn ala prozesciun cun linternes o 

ciandëres che vignun dess se tó do en sabeda ai 13 de ma, dales 21.00, da Porsenú a 

Neustift. I piun ia dal Vinzentinum y jun a Neustift olach’al ganrá zelebré na mëssa cun 

le vësco Ivo Muser. Al vá ia na coriera aposta che passa a Picolin dala Burcia dales 

19.20. I interessá é periá da s’anunzié pro le surastant dl paisc o pro Leo Crepaz 348 40 

96 351 cina en dedolönesc, 10 de ma. 

Düc/dötes i/les Seniors/es da San Martin-Antermëia y da Lungiarü é dër bel inviá 

ala jita a Sterzing (cun vijita ala cité cun guida) y a Maria Trens en vëndres ai 26 de 

ma. I piun ia da Lungiarü dales 8,15 y da San Martin dales 8,30 Le cost é de 15,00 

euro (la marëna se paia vigniun instëss). Prëibel prenotésse pro Alfred Ploner 333 365 

4786 cina ai 20 de ma. 

La Uniun dles Ëres al Plan organisëia na „spazirada por emparé da conësce les 

erbes“, deboriada con l’esperta de erbes Margareth de Pincia. An s’incunta ai 18 de má 

dales 16:00 ales 18:00. Al é da se iestí de bogn cialzá. Informaziuns y prenotaziuns anter 

i 12 de má pro Michi al 348 7589255. 

La Ciamena dal guant a Picolin sará inant daverta por se chirí fora guant, mo al vëgn 

perié da ne porté nia plü guant dala fin de ma inant, deache la Ciamena dal guant 

messará plü inant porvé da se chirí n’atra sënta. Sce zacai ess locai adatá da mëte a 

desposiziun, ési dër bel periá da se lascé adintëne pro la Ciamena dal guant. Plü inant 

gnarál lascé alsavëi sciöche ara vá inant. 

CONZERT D'AISCIÖDA: La Musiga da San Martin á le plajëi da invié düc i amanc 

y apascioná dla musiga al conzert d’aisciöda en domënia festa dla uma ai 14 de ma 

dales 20:00 tl salf dles manifestaziuns a San Martin. Sot ala direziun de Sepl Pezzei 

sarál da aldí n program desvalí te döes perts, cun cianties tradizionales, melodies plü 

modernes y ince val'toc solisć. I Ves aspetun düc cun gran ligrëza! 

09.05.2023 Teo - Gabriel 

14.05.2023 Moritz - Maximilian - Karol - Joel C. 

 
14.05.2023 Margareth Irsara 

 

 

Maria vëgn venerada tla dlijia catolica a 

na moda particolara. Fora dl renasce dla 

natöra vëgn la simbolica de Maria dl 

mëis de má. I ciüf y les flus simbolisëia 

Maria te süa plenëza de grazia; ara vëgn 

nominada te cianties  “le plü bel ciüf”. 


